
D E K R È E G Z E K I T I F 
 
 

KREYASYON NOUVO KOMISYON REFÒM EDIKASYON NEW YORK 
 

 
ALÒSKE, yon sistèm edikasyon piblik fò se poto-mitan yon sosyete demokratik, pou ede ranfòse 

klas mwayèn nan, pou retire fanmi yo ak moun yo nan povrete, epi pou sipòte kwasans ekonomik ak 
inovasyon; epi   
 

ALÒSKE, sistèm edikasyon piblik la ofri timoun yo posiblite pou vin manm pwodiktif nan sosyete a, 
pou jwenn yon edikasyon nan kolèj, epi pou devlope nan yon monn ki pi konpetitif; epi 

 
ALÒSKE, depans Eta New York ak depans lokal nan edikasyon piblik depase $53 milya dola chak 

ane – pi gwo nivo depans pou chak elèv nan peyi a – epoutan New York klase 38yèm nan kantite elèv ki 
gradye apati ane 2011, epi gen nòt ki anba mwayèn nasyonal la nan matematik klas 4yèm ane ak klas 8yèm ane 
nan Nation’s Report Card an, epi sèlman 37 pousan elèv li yo pare pou ale nan kolèj apre yo fin gradye nan 
lekòl segondè; epi 

 
ALÒSKE, Eta a gen pwoblèm ekonomik ak edikasyonèl li pa t janm gen anvan ki mande gwo 

chanjman nan fason gouvènman nou an ak sistèm lekòl nou yo fè biznis; epi 
    

 KOUNYE A, KIDONK, Mwen, ANDREW M. CUOMO, Gouvènè Eta New York, akòz otorite 
Konstitisyon an ak Lwa Eta New York ban mwen, òdone sa ki endike anba la a:   
 
 

A. Komisyon Refòm Edikasyon Nouvo New York 
 

1. Gen kreyasyon Komisyon Refòm Edikasyon Nouvo New York (New NY Education Reform 
Commission - “Komisyon an”).  Komisyon an dwe bay oryantasyon ak konsèy ba Gouvènè sou zafè ki 
konsène règleman sou edikasyon, pèfòmans ak inovasyon. 
 
 2.   Gouvènè a dwe deziyen jiska 25 manm ki gen dwa pou vote nan Komisyon an.  Manm Komisyon 
an dwe gen ladan, men pa sèlman, reprezantan enstitisyon akademik, reprezantan anplwaye piblik, ak moun 
ki konsène nan eksperyans nan règleman sou edikasyon.   
 
 3.  Okenn manm Konsèy la pa dwe diskalifye pou gen nenpòt fonksyon piblik oswa djòb, ni li pa dwe 
pèdi okenn nan fonksyon oswa travay sa a akòz deziyasyon li.  Tout manm Komisyon an ak sou-komite li yo 
dwe sèvi pou satisfè Gouvènè a.  

 4.  Gouvènè a dwe deziyen yon Prezidan oswa Ko-Prezidan pami manm Komisyon an.  Chak ajans, 
depatman, biwo, divizyon oswa otorite piblik Eta sa a dwe kolabore avèk Komisyon an, epitou yo dwe bay 
enfòmasyon ak asistans jan Komisyon an detèmine enfòmasyon yo nesesè sou plan rezonab pou reyalize 
objektif li yo. 
 
 5.  Yon majorite manm total Komisyon an ki te jwenn deziyasyon dwe fòme yon kowòm, epitou tout 
rekòmandasyon Komisyon an dwe jwenn apwobasyon yon majorite kantite total manm li yo.  Nenpòt sou-
komite dwe prezante rezilta li yo ba Komisyon an pou apwobasyon. 
 
 6.  Komisyon an dwe eseye angaje ak mande let remak yon gwo ak divès kalite gwoup, òganizasyon, 
ak moun ki pa manm Komisyon an, tankou, san limit, manm konsèy administrasyon lekòl, sipè-entandan, 
direktè lekòl, pwofesè, paran ak reprezantan anplwaye sektè piblik, epi li ka mande dokiman, òganize odyans 
piblik, tande temwayaj temwen, epi pran nenpòt lkòt mezi li kwè ki nesesè pou reyalize objektif li yo.  
 
 

B.  Fonksyon ak Objektif 
 

1. Lè Komisyon an ap pran responsablite li yo, Komisyon an dwe etidye pi bon modèl edikasyon 
piblik nasyonal ak entènasyonal ak pi bon pratik yo pou li kapab fè rekòmandasyon konsènan fason pou 
ogmante rannmnan nan edikasyon ak pèfòmans elèv yo nan Eta New York. 

 
 2.  Komisyon an dwe revize ak evalye sistèm edikasyon Eta New York la nèt, tankou estrikti li, 
operasyon li ak pwosesis li yo, avèk objektif pou dekouvri modèl ak estrateji ki gen siksè ak devlopman 
efikasite alontèm k ap kreye bon jan ekonomi lajan pandan l ap amelyore siksè elèv yo, epi pandan l ap bay 
elèv yo yon bon kalite edikasyon.  Revizyon sa a dwe gen ladan, men pa sèlman, sa ki anba la yo: 

 
a. etidye rekritman ak pèfòmans pwofesè, tankou prim ankourajman pou kenbe pi bon pwofesè yo, 

ak preparasyon pwofesè yo, sistèm pou bay sètifika ak pou evalye;  
 

b. analiz faktè ki sipòte siksè elèv yo depi nan lekòl pre-matènèl pou rive nan lekòl segondè yon 
fason pou asire tout elèv yo sou bon chemen pou gradye nan lekòl segondè, epi pou yo pare pou 
kolèj, pou karyè, ak pou yo vin sitwayen aktif; 
 

c. evalyasyon finansman edikasyon, distribisyon èd Eta a, ak depans eksplwatasyon pou idantifye 
efikasite nan depans yo, pandan l ap konsève kalite pwogram edikasyonèl, tankou edikasyon 
espesyal;  
 

d. ogmantasyon angajman paran ak fanmi, tankou egzaminasyon kalandriye lekòl ak règleman nan 
nivo disttri ki ogmante patisipasyon paran yo;  

 
e. egzaminasyon sèl seri pwoblèm distri lekòl lavil ak riral ki nan gwo bezwen, tankou konparezon 

pi bon pratik, epitou idantifikasyon diferan sèvis distri sa yo ta ka bezwen pou yo gen siksè;  
 
f. analiz disponiblite teknoloji ak pi bon itilizasyon nan salklas yo, tankou fasonj pou jwenn 

teknoloji, ak anpèchman pou jwenn teknoloji, itilizasyon teknoloji nan salklas yo dapre egzijans 
ak demann mache travay la pou pi byen prepare elèv nou yo; epi 

 
g. egzaminasyon estrikti jeneral sistèm edikasyon New York pou detèmine si li satisfè bezwen elèv 

nou yo pandan l ap respekte kontribiyab yo. 
 
 

 3.  Komisyon an dwe konpare rezilta siksèv yo avèk depans pou edikasyon, pou konsantre sou distri ki 
bay pi plis pase siksè mwayen pou chak dola ki depanse, tankou distri lekòl ki gen gwo bezwen yo ki bay 
elèv yo posiblite pou resevwa yon bon edikasyon debaz, epitou idantifikasyon fason distri lekòl yo kapab 
sipòte siksè elèv yo san yo pa ogmante depans yo.   

4. Komisyon an dwe soumèt premye rekòmandasyon yo ba Gouvènè a anvan 1ye desanm 2012, oswa nan 
yon lòt dat jan Gouvènè a dwe mande Komisyon an.  Komisyon an dwe fè rekòmandasyon final yo ba 
Gouvènk a nan dat 1ye septanm 2013, lè li dwe fini travay li ak yo dwe retire tout responsablite ak travay sou 
li, sof si otorite li pwolonje. 
 
 
 

F È T anba siyati mwen ak So Prive Eta a nan Vil 

Albany, nan trèzyèm jou mwa avril nan 

ane de mil douz. 

 

 

 

GOUVÈNÈ A  

   

 

Sekretè Gouvènè a 

 


